Telefonata

CARMEL G. CAUCH!

Lil min ghedtli li trid ....2

Eh, iva, jiena hu ...,

Min kien mitluf u nstab

bi hwejgu kollha trab?...

Iva ... iva ... kont tliftu xi zZmien ilu
taht il-fanal bla dawl

ta’ tarf “Sqaq il-Memorja” ...
U forsi mhux tort tieghi

ghax din mhix l-ewwel darba.
Kien ghamel I-jstess storja
madwar elfejn sen’ ilu

w emminni, ma kienx mieghi ....

X'ghedt?! Nigi ghalih issa?!

Ma tafx li m’ghandix Zmien? ...

Le, le ... hallih ghal issa

ghax hsiebu ghad m’ghandix ...

X’ser tagbad taghmel bih?

Tajba din! Erhilu ftit il-Knisja ....

U le ma jiddejjagx ghax hemmhekk wiesgha ....
Haliih ... hallih hemmhekk

max-xjuh i jkunu jzebbgu

u jfesfsu f-orazzjoni

ma’ tul kemm-il quddiesa;

max-xjuh il-hena tieghu

ghax huma Zmien ikollhom x’jahlu mieghu
u mqar elfejn sen’ilu meta ntilef
hemmhekk sabitu ommu ...,

U iva, tghaggibhiex,

ma jdumx ma jehmed fommu

u lehnu ghad jitbieghed bla ma jdum
u jnin sa ma jintemm eku firdum ....
U le titkellimx hekk!

Jiena nigi zgur ghalih ...

Le mhux illum ... imhabbat ....
Madwar erbghin sen’ ohral ...

Bhal issa mhabbat wisq u m’ghandix hsiebu;

erbghin sena’ohra mbaghad nibda mx;xeh
u l-hegga tibda tnin

x’'hin noqrob ghas-sittin.

Imbaghad nixtri kuruna

b'zibeg tal-fidda kbar

dritt dritt nghaddi ghalih,

u din b’rigal naghtih ....

'Mma issa se nhallik ghax veru mhabbat
u ga tlift hafna Zmien.

Irrid naqta’ I-biljetti

ghad-disko ta’ dal-lej’

u mmur biex zarbun nixtri

minn dawk gholjin xibrej’ ....

Irrid nissettja xaghri

u nomxot il-mustac¢éi biex fin-najtklabb
ninghogob mat-tfajliet

u nizfen iddrogat sakemm mikdud

nara l-alla-pjacir jaqa’ biéciet.



